
नमोऽस्तु  गणनाथाय  सिद्धिबुद्धियुताय  च  ।
सर्वप्रदाय  देवाय  पुत्रवृद्धिप्रदाय  च  ॥  1 ॥

गुरूदराय  गुरवे  गोप्त्रे  गुह्यासिताय  ते  ।
गोप्याय  गोपिताशेषभुवनाय  चिदात्मने  ॥  2 ॥

विश्वमूलाय  भव्याय  विश्वसृष्टिकराय  ते  ।
नमो  नमस्ते  सत्याय  सत्यपूर्णाय  शुंडिने  ॥  3 ॥

एकदंताय  शुद्धाय  सुमुखाय  नमो  नमः  ।
प्रपन्नजनपालाय  प्रणतार्तिविनाशिने  ॥  4 ॥

शरणं  भव  देवेश  संततिं  सुदृढा  कुरु  ।
भविष्यंति  च  ये  पुत्रा  मत्कुले  गणनायक  ॥  5 ॥

ते  सर्वे  तव  पूजार्थं  निरताः  स्युर्वरोमतः  ।
पुत्रप्रदमिदं  स्तोत्रं  सर्वसिद्धिप्रदायकम्  ॥  6
॥

इति  संतानगणपतिस्तोत्रं  संपूर्णम्  ॥

Sri Amritananda Natha Guruvu Garu, Amrita Nilayam, Gowravaram Village & Post, Kavali Mandal, Nellore District, Andhra Pradesh.
Phone Number: +91 9493475515 | www.amritanilayam.org

www.amritanilayam.org

